
GOUVÈNÈ CUOMO SIYEN LWA KI LEGALIZE ART MASYAL MIKS NAN ETA NEW 

YORK 
 

UFC anonse gwo aktivite kap fèt nan Madison Square Garden nan dat 12 Novanm, 
avèk dezyèm aktivite nan Upstate New York kap fèt anvan fen ane a 

 
MMA pwojte pou l jenere plis pase $137 milyon nan aktivite ekonomik nan Eta 

New York depi li fin atenn kapasite pwogramasyon konplè 
 
 
Gouvènè Andrew M. Cuomo jodia te siyen lwa ki pral otorize art masyal miks konpetitif 
nan Eta New York. Lwa ranvèse yon entèdiksyon ki te anplas depi 1997, e li asire 
konkou art masyal miks ap sipèvize dirèkteman swa pa Komisyon Atletik Eta New York, 
oswa pa yon antite sanksyone ke Komisyon an apwouve. Li pral mete fen nan yon 
brèch legal daprè konpetisyon art masyal miks “amatè” non-sipèvize ak règlemante te 
rive nan Eta New York. New York ap rejwenn kounye a 49 lòt eta ki otorize art masyal 
miks.  
 
Apre siyati lwa Gouvènè a, Chanpyona Batay Final la ki te anonse a pral òganize yon 
gwo aktivite Pay-Per-View nan Madison Square Garden nan Samdi 12 Novanm. Anplis, 
UFC ap ajoute yon lòt aktivite andirèk nan Upstate New York anvan fen ane a. 
Óganizasyon an te angaje kat aktivite pa ane pou premye fwa nan twazan apre pasaj 
pwojè lwa. Aktivite yo ap fèt nan vil Upstate tankou Buffalo, Rochester, Syracuse, Utica, 
ak Albany, anplis de Madison Square Garden ak Barclays Center. 
 
“Li lè pou nou pote konpetisyon art masyal miks nan estrad New York,” te deklare 
Gouvènè Cuomo. “Avèk lokal tankou Madison Square Garden, New York vrèman se 
anblèm entènasyonal pou gwo aktivite espòtif, e nou kontan paske nou kòmanse yon 
nouvo chapit MMA nan Empire State. Lwa sa ap fè espò a vin pi bon pou tout moun kap 
patisipe, epi pote nouvo aktivite ekonomik nan teren yo nan eta, e mwen fyè paske m 
siyen l an lwa.” 
 
Ekspansyon MMA nan New York prevwa pou l jenere plis pase $137 milyon nan aktivite 
ekonomik pou ekonomi eta, apeprè mwatye ladan prevwa pou l depanse nan Upstate 
New York, e lakoz nan $5.4 milyon nan taks lokal ak eta sou yon baz anyèl. Aktivite 
UFC nan Eta New York prevwa pou l jenere $32 milon nan aktivite ekonomik chak ane, 
enkli nan kaptire revni ak ferkantasyon nan preske lokal andeyò eta ki toupre. Yo 
antisipe yon mwayèn 66 lòt aktivite MMA chak ane, jenere $29 milyon nan enpak 

ekonomik. Yon ekspansyon jimnazyòm UFC nan eta egalman antisipe pou jenere $76 
milyon nan enpak ekonomik.  
 
Pou konparezon, Aktivite 129 UFC Toronto nan 2011 te atire 55,000 patisipan e li te 
gen yon enpak ekonomik $35 milyon; UFC 78, te òganize nan Newark nan 2007, li te 
atire 14,000 patisipan avèk $2.1 milyon nan revni brit lavant tikè. 
 
Gouvènè a te siyen lwa a byen bonè jodia nan yon aktivite nan Madison Square 
Garden, ansanm avèk Prezidan UFC ak PDG Lorenzo Ferttita, ansyen chanpyon boks 
UFC Fi Ronda Rousey, ansyen Chanpyon UFC Middleweight Chris Weidman, Lidè 
Majorite Sena John Flanagan, Lidè Majoritre Asanble a Joseph Morelle, ansanm avèk 
lòt moun yo.  
 
Lidè Majorite Sena John Flanagan te deklare te deklare, “Art Masyal Miks ap pote 
plizyè santèn milyon dola nan revni pou kòf New York epi kreye travay ki peye byen nan 
eta. Sa a se yon viktwa pou alafwa konbatan ak fanatik yo ki pral kondwi kwasans 
ekonomik ak stimile touris apati Albany pou rive nan Long Island. Plis pase sa, pwojè 
lwa sa ap ede konsève sante ak byennèt atlèt pwofesyonèl sa yo nan etabli yon 
siveyans apwopriye grasa Komisyon Atletik Eta New York. Sena te lite anpil pandan 
lontan pou fè MMA vini yon reyalite, e mwen aplodi Senatè Joe Griffo pou defans san 
relach li sou kesyon sa ak Gouvènè Cuomo paske yo te siyen pwojè lwa sa an lwa.” 
 
Senatè Joseph Griffo te deklare, “Pandan plizyè ane nou te pèdi touris e revni fanatik 
ansanm avèk konbatan yo te ale nan lòt eta ki te anbrase MMA. Erezman, apati jodia, 
jou sa yo fini. Mwen fyè paske mwen te dirije lit la nan Sena pou pote MMA nan Empire 
State, e mwen vle remèsye Gouvènè Cuomo, Lidè Flanagan, Manm Asanble Morelle, 
ansanm avèk tout lòt moun ki te jwe yon wòl pou fè jodia vini yon reyalite.” 
 
Lidè Majorite Asanble a Joseph Morelle te deklare, “Lè nou legalize lMMA, nou 
finalman ap pote espò popilè sa nan aktivite dominan sa. Kounye a, Eta New York ap 
anmezi pou pwize nan benefis ekonomik enpòtan espò a, pandanke anmenmtan lap 
kanpe pou pi byen pwoteje sante ak byennèt konbatan yo. Mwen te fyè paske mwen te 
dirije lit sa nan Asanble eta pandan plizyè ane, e mwen remèsye Gouvènè Cuomo, 
Prezidan Heastie, Senatè Griffo ak tout lòt moun ki te ede pou fè jodia posib.” 
 
Lorenzo Fertitta, Prezidan ak Direktè Egzekitif UFC, te deklare: “Sa a se yon gwo 
jou pou UFC ak yon pi gwo jou pou atlèt ak fanatik MMA New York. Sa te sètènman yon 
peryòd long kap vini e gen twòp moun pou n remèsye alafwa, toutfwa, nou ta renmen 
rekonèt Gouvènè Cuomo, Senatè Griffo ak Lidè Majorite Asanble Morelle pou efò 
enkwayab yo nan fè jou sa vini yon reyalite. Byensi yon gwo mèsi pou gwo fanatik yo 
nan Eta New York. UFC angaje pou l genyen yon gwo prezans nan New York pandan 
ane kap vini yo, e nap rete tann pou n òganize aktivite klas mondyal nan Vil New York , 
Albany, Utica, Syracuse, Rochester, ak Buffalo.” 
 
Ronda Rousey, ansyen Chanpyon Bantamweight Fi UFC, te deklare, “Gouvènè 
Cuomo, tout lejislatè yo ki te sipòte pifò ladan yo, tout fanatik New York ki te fè sa 

reyalize, nan non tout atlèt MMA tout kote, mèsi. Mwen konnen sa se yon gwo jou pou 
kòlèg atlèt mwen yo nan New York men se tou yon gwo jou pou chak atlèt pwofesyonèl 
MMA ki soti toupatou nan mond lan: si ou ka reyisi isit la, ou ka fè l nenpòt kote.” 
 
Chris Weidman, ansyen chanpyon UFC Middleweight, te deklare: “Antanke yon 
rezidan ki abite pandan tout lavi nan Nouyòk ak Long Island, mwen pat ka pi kontan 
pase sa. Li te toujou rèv mwen pou lite nan Madison Square Garden, estad ki pi selèb 
nan mond lan, e kounye a rèv sa finalman vini yon reyalite. Nan nou tout atlèt MMA 
New York – pwofesyonèl e patikilyèman amatè yo, ki kounye a konnen ke espò a ap pi 
ansekirite – remèsiman nou ale jwenn Gouvènè Cuomo ansanm avèk tout lejislatè yo ki 
te fè sa reyalize.” 
 
Lwa ki te siyen jodia ap ogmante sansibleman jodia, pa preske 700 pousan, egzije de 
pwomotè yo pwoteksyon asirans pou depans medikal, chiriji ak lopital pou trete 
konpetitè ki blese yo pandan yon match. Pwojè lwa ajoute yon nouvo benefis asirans $1 
milyon nan kalite sa pou kouvri depans medikal, chiriji ak lopital ki asosye avèk tretman 
blesi sèvo ki menase lavi —yon evènman ra nan Eta New York.  
 
Lwa anvan sou boks nan Eta New York te kodifye nan 1920 – e kidonk li te bezwen 
modènizasyon seryezman. Anplis pou bay yon ankadreman pou kondwi konpetisyon art 
masyal miks sou sipèvizyon apwopriye, pwojè lwa ogmante tou gwosè Komisyon Atletik 
Eta pa de manm. Daprè nouvo lwa, ki pral antre anvigè nan mwa Out 2016, nenpòt spò 
konba ki te fèt andeyò sipèvizyon Komisyon Atletik Eta, oswa yon antite sanksyone ke 
Komisyon Atletik Eta te apwouve, ap entèdi.  
 
Anplis, nan kad siyati Gouvènè a, eta ap etabli yon etid pou evalye posib mekanis 
finansman pou bay swen pandan tout lavi pou konpetitè yo kap soufri avèk maladi 
dejenerasyon sèvo ki lakoz nan blesi ke yo te sibi sou teren an. 

